Verkefni 4: Talning orða á vefsíðum

Eitt af því sem einkennir Perl forritunarmálið er hversu þægilegt það er til að vinna með texta (sem oft er nefnt strengjavinnsla, string processing). Mjög mikið að þeim upplýsingum sem sendar eru milli vefsjár og vefþjóns eru texti og því er auðveld strengjavinnla ein aðalástæða þess hversu Perl er vinsælt til að skrifa vefforrit. 

Til þess að æfa textavinnslu má svosem nota skrár sem lesnar eru af eigin tölvu, en við skulum til gamans líta á það að sækja skjöl út á Internetið og vinna svolitla tölfræði með texta þeirra. Nánar tiltekið skulum við 

· telja fjölda orðin í skjalinu, 

· telja tíðni orða,

· telja hve mörg mismunandi orð koma fyrir í skjalinu,

· birta lista yfir algengustu orðin.

Lítum fyrst á það hvernig skjöl eru sótt af Internetinu. Einingin LWP sem fylgir Perl hefur innbyggð föll til að annast það. (Lesið hjálpina um LWP.) Einföld leið er svona:

use LWP::Simple;

$url = get "http://www.einmitt.is/freyr/vefforritun";

print $url;

Eins og þið sjáið inniheldur $efni skjal með öllum HTML táknunum. Til þess að fjarlægja þau tákn má nota skipun úr einingunni HTML (Gætið að því að einingin HTML er skrifuð í hlutbundnu Perl og táknið -> tengist því. Ekki verður meira sagt um það hér):

use LWP::Simple;

use HTML::Parse;

$url = get "http://www.einmitt.is/freyr/vefforritun";

$texti = parse_html($url)->format;

print $texti;

Nú erum við komin með texta vefsíðunnar og þá er að telja orðin. Til þess er best að breyta textanum í lista (array) af stökum orðum. Ég fór þá leið að setja eyðu í staðinn fyrir öll whitespace og skipta síðan textanum á eyðum.

Næst er að telja hve mörg mismunandi orð eru í listanum og hversu oft þau koma fyrir. Til þess er best að raða honum og telja síðan hve oft sama orð kemur fyrir. Niðurstöðurnar þarf að geyma fyrir næsta lið. Eitt vandamál er munur á hástöfum og lágstöfum, en það er best að leysa með því að breyta öllum textanum í annaðhvort há- eða lágstafi.

Þegar þessu er lokið þarf að birta niðurstöður um fjölda mismunandi orða og tíðni þeirra í textanum. Þær niðurstöður eiga að liggja fyrir í viðeigandi gagnageymslu eftir liðinn hér á undan. Hér er úttakið úr mínu forriti:

Fjöldi orða: 70

Fjöldi mismunandi orða: 53

(Ábending: Til þess að leysa þetta verkefni notaði ég föll sem lýst er í hjálparskránni perlfunc og virkja sem lýst er í hjálparskránni perlre).

